ΚΑΝΩΝ ΠΑΡΑΚΛΗΤΙΚΟΣ ΕΙΣ ΤΟΝ ΟΣΙΟΝ ΚΑΙ 
ΘΕΟΦΟΡΟΝ ΠΑΤΕΡΑ ΗΜΩΝ ΔΑΒΙΔ

ΤΟΝ ΘΑΥΜΑΤΟΥΡΓΟΝ
ΤΟΝ ΕΝ ΕΥΒΟΙΑ ΔΙΑΛΑΜΨΑΝΤΑ

Η μνήμη αυτού την 1ην Νοεμβρίου.

(Ποιηθείς υπό μοναχού Γερασίμου Μικραγιαννανίτου).

Ευλογήσαντος του Ιερέως, το Κύριε εισάκουσον, μεθ΄ ο το Θεός Κύριος, ως συνήθως και το εξής: 
Ήχος δ’. Ο υψωθείς εν τω Σταυρώ.

Ως του Σωτήρος θεοφόρος θεράπων, και βοηθός τοις εν ανάγκαις τελούσι, και πρεσβευτής υπέρ ημών προς Κύριον, ρύου τους προστρέχοντας, τη αγία σου σκέπη, πάσης περιστάσεως, και δεινών νοσημάτων, και πάσι δίδου Όσιε Δαβίδ, της αρωγής σου, τα θεία δωρήματα.

Δόξα. Το αυτό. Και νυν. Θεοτοκίον.

Ου σιωπήσομέν ποτέ Θεοτόκε, τας δυναστείας σου λαλείν οι ανάξιοι, ει μη γαρ συ προΐστασο πρεσβεύουσα, τίς ημάς ερρύσατο, εκ τοσούτων κινδύνων; τίς δε διεφύλαξεν, έως νυν ελευθέρους; ουκ αποστώμεν Δέσποινα εκ σου˙ σους γαρ δούλους σώζεις αεί, εκ παντοίων δεινών.

Ο Ν’. Και ο Κανών ου η ακροστιχίς.

«Φύλαττε ημάς Δαβίδ θεόφρον. Γερασίμου».

Ωδή α’. Ήχος πλ. δ’. Υγράν διοδεύσας.

Φωτός απολαύων του Τριφεγγούς, φωτί θεοφόρε, των αγίων σου πρεσβειών, ψυχής μου διάλυσον τον ζόφον, και αρετών ταις ακτίσί με λάμπρυνον. 

Υψόθεν επίβλεψον ευμενώς, Δαβίδ θεοφόρε, τους προστρέχοντας ευλαβώς, τη θεία σορώ σου και παράσχου, τούτοις σοφέ την θερμήν σου βοήθειαν.

Λαμπτήρα νεόφωτον και θερμόν, προστάτην σε Πάτερ, ευραμένη παρά Θεού, η Εύβοια χαίροι καρπουμένη, των σων θαυμάτων την χάριν την άφθονον.

Θεοτοκίον.

Αγνείας δοχείον φωτολαμπές, Υπέραγνε Κόρη, και καρδία τε και νοΐ, και πάση αισθήσει με αγνεύειν, τη ση οξεία πρεσβεία αξίωσον.

Ωδή γ’. Ουρανίας αψίδος.

Των θαυμάτων πλουσίως, παρά Θεού Όσιε, οίά περ πηγήν κεκτημένος, χάριν την άφθονον, βλύσον τα νάματα, της σης θερμής προστασίας, Πάτερ τοις εν καύσωνι, δεινών στενάζουσι.

Των ψυχών τας οδύνας, ως συμπαθής ίασαι, και τας των σωμάτων κακώσεις, Πάτερ θεράπευσον, τη δεδομένη σοι, παρά Θεού εξουσία, των πταισμάτων άφεσιν, ημίν αιτούμενος. 

Ευπραγίαν εν βίω, και συμφορών λύτρωσιν, και απαλλαγήν πάσης νόσου, και πάσης θλίψεως, δίδου εκάστοτε, τοις σε προστάτην πλουτούσι, τη θερμή πρεσβεία σου,  Δαβίδ μακάριε.

Θεοτοκίον.

Ηλιόμορφε Κόρη, η τον Θεόν τέξασα, εν βροτεία ύλη αρρήτως, δόξης τον Ήλιον, τη αγλαΐα σου, την σκοτισθείσαν ψυχήν μου, φώτισον και λύτρωσαι, πάσης ζοφώσεως. 

Διάσωσον Δαβίδ θεόφρον εκ πάσης βλάβης και νόσου, τους εν πίστει τη ση πρεσβεία προστρέχοντας, οία θεράπων Κυρίου δεδοξασμένος. 

Επίβλεψον εν ευμενία Πανύμνητε Θεοτόκε, επί την εμήν χαλεπήν του σώματος κάκωσιν και ίασαι της ψυχής μου το άλγος. 

Αίτησις και το Κάθισμα.

Ήχος β’. Πρεσβεία θερμή.

Προστάτης θερμός, και πύργος απροσμάχητος, εδείχθης σοφέ, τοις πίστει εκβοώσί σοι, και θερμώς κραυγάζουσι˙ θεοφόρε Δαβίδ τάχος πρόφθασον, και εκ κινδύνων λύτρωσαι ημάς, αεί τη Τριάδι παριστάμενος. 

Ωδή δ’. Εισακήκοα Κύριε.

Μιμητής αληθέστατος, των πάλαι Οσίων Πάτερ γενόμενος, συν αυτοίς αεί ικέτευε, Όσιε Δαβίδ υπέρ της ποίμνης σου.

Από πάσης απάλλαξον, Πάτερ δυσχερείας, και περιστάσεως, τους θερμώς Δαβίδ προσπίπτοντας, τη σορώ τη θεία των λειψάνων σου.

Σε προστάτην και έφορον, Λίμνη η Ευβοίας Πάτερ πλουτήσασα, τη ση χάριτι εκάστοτε, από πάσης ρύεται στενώσεως.

Θεοτοκίον.

Διανοίας λαμπρότητα, και ειρήνην δίδου εν τη καρδία μου, και σκανδάλων με του όφεως, ασινή Παρθένε διαφύλαττε.

Ωδή ε’. Φώτισον ημάς.

Άνωθεν αεί, επιβλέπων διαφύλαττε, την αγίαν σου Μονήν Πάτερ Δαβίδ, την θερμώς ανακειμένην τη ση χάριτι. 

Βλέμμα ιλαρόν, ουρανόθεν Πάτερ έκτεινον, τοις προσπίπτουσιν τη Κάρα σου πιστώς, και παράσχου τας αιτήσεις τούτοις Όσιε.

Ίασαι ημών, τα συντρίμματα, μακάριε, και στενώσεων εν βίω χαλεπών, ασινείς Πάτερ Δαβίδ ημάς διάσωζε.

Θεοτοκίον.

Δύναμιν ημίν, οία Μήτηρ του Παντάνακτος, του πατείν τας επηρείας του εχθρού, δίδου Δέσποινα και σκέπε τους υμνούντάς σε.

Ωδή ς’. Την δέησιν εκχεώ.

Θαυμάτων την δωρεάν κεκτημένος, παραδόξως ενεργείς τοις αιτούσι, της αρωγής σου ταχέως την χάριν, και της ακρίδος πληγήν την ολέθριον, ιάσαι Όσιε Δαβίδ, ως πιστών βοηθός ετοιμότατος. 

Επλήγην του δυσμενούς τη κακία, και προσώζεσα τοις μώλωψι Πάτερ, αλλά τη ση συμπαθεία προσφεύγω, ίνα ρυσθώ της θλιβούσης με μάστιγος˙  συ ουν παράσχου μοι σοφέ, την κατ’ άμφω υγείαν και ίασιν.
Ο μέγας νήσου Ευβοίας κοσμήτωρ, και θερμότατος πιστών αντιλήπτωρ, Πάτερ Δαβίδ των χαρίτων το σκεύος, μεγάλων πόνων και θλίψεων λύτρωσαι, τους προσιόντας ευλαβώς, τη σορώ των αγίων λειψάνων σου.

Θεοτοκίον.

Φωτί με των πρεσβειών σου Παρθένε, τον εν σκότει χαλεπής ραθυμίας, και αμαυρώσει δεινής αμαρτίας, καταβιούντα καταύγασον δέομαι, και προς το φως των εντολών, του Θεού την ζωήν μου κυβέρνησον.

Διάσωσον Δαβίδ θεόφρον εκ πάσης βλάβης και νόσου, τους εν πίστει τη ση πρεσβεία προστρέχοντας, οία θεράπων Κυρίου δεδοξασμένος.

Άχραντε η δια λόγοου τον Λόγον ανερμηνεύτως, επ’ εσχάτων των ημερών τεκούσα δυσώπησον, ως έχουσα μητρικήν παρρησίαν.

Αίτησις και το Κοντάκιον.

Ήχος β’. Τοις των αιμάτων σου ρείθροις.

Τη ση πρεσβεία Δαβίδ καταφεύγοντες, και τη αγία σου Κάρα προστρέχοντες, ρυσθείημεν πάσης κακώσεως, και πειρασμών και σκανδάλων του όφεως˙ συ γαρ ημών πρέσβυς προς Κύριον.

Προκείμενον. 

Τίμιος εναντίον Κυρίου ο θάνατος του Οσίου αυτού.

Στίχ. τι ανταποδώσομεν τω Κυρίω…

Ευαγγέλιον κατά Ματθαίον 

Είπεν ο Κύριος τοις εαυτού Μαθηταίς˙ Πάντα μοι παρεδόθη υπό του Πατρός μου˙ και ουδείς επιγινώσκει τον Υιόν, ειμή ο Πατήρ˙ ουδέ τον Πατέρα τις επιγινώσκει, ειμή ο Υιός, και ώ εάν βούληται ο Υιός αποκαλύψαι. Δεύτε προς πάντες οι κοπιώντες και πεφορτισμένοι, καγώ αναπαύσω υμάς. Άρατε τον ζυγόν μου εφ’ υμάς, και μάθετε απ΄ εμού, ότι πράος ειμί, και ταπεινός τη καρδία˙ και ευρήσετε ανάπαυσιν ταις ψυχαίς υμών. Ο γαρ ζυγός μου χρηστός, και το φορτίο μου ελαφρόν εστίν.

Δόξα. Ταις του Οσίου…

Και νυν. Ταις της Θεοτόκου.

Προσόμοιον.

Ήχος πλ. β’. Όλην αποθέμενοι.

Στίχ. Ελέησόν με  ο Θεός, κατά το μέγα έλεός σου…

Μέγαν αντιλήπτορα, έχει σε Λίμνη Ευβοίας, και σκέπην και έφορον, η Μονή σου Άγιε εν σοι χαίρουσα˙ βοηθείς πάσι γαρ, ως Θεού θεράπων, τοις τη θεία αντιλήψει σου, πιστώς προστρέχουσι, και παρέχεις χάριν σωτήριον, Δαβίδ θεομακάριστε, τοις ασπαζομένοις την Κάραν σου˙ όθεν σοι βοώμεν. Ως έχων παρρησίαν προς Θεόν, την καθ’ ημών αποδίωκε, βλάβην του αλάστορος.
Σώσον ο Θεός τον λαόν σου…

Ωδή ζ’. Οι εκ της Ιουδαίας.

Ρώσιν βλύζει ως δρόσον, και παρέχει υγείαν ψυχής και σώματος, η πάντιμός σου Κάρα, σβεννύουσα την φλόγα, νοσημάτων και θλίψεων, των προσιόντων αυτή, Δαβίδ μετ’ ευλαβείας.

Ο κωνώπων την ρύμην, τη θερμή εντεύξει διώξας Όσιε, εχθρών των αοράτων, και ορατών κακίας, ανωτέρους διάσωζε, θαυματοφόρε Δαβίδ, τους σε ανευφημούντας.

Νοσημάτων παντοίων, συμφορών πανωδύνων πικρών στενώσεων, σκανδάλων ψυχοφθόρων, και στεναγμών και πόνων, των εν βίω απάλλαττε, θαυματοφόρε Δαβίδ, τους σε υμνολογούντας.

Θεοτοκίον.

Γεωργείν με Παρθένε, καθαρότητα βίου και νουν ακέραιον, ευθύτητα καρδίας, και ήθη μετανοίας, καταξίωσον δέομαι, ίνα της  άνω ζωής, μετά το τέλος τύχω.

Ωδή η’. Τον Βασιλέα.

Έπιδε Πάτερ, επί τους σπεύδοντας πίστει, τη αγία Μονή και δίδου τούτοις, της σης προστασίας, τας σωτηρίους δόσεις. 

Ρουν αμαρτίας, τον κατακλύζοντα Πάτερ, τας ψυχάς ημών ξήρανον αοράτως, και ζωής της θείας, βλύσον ημίν το ύδωρ.

Άπας προστρέχων, τη παναγία σου Κάρα, αγιάζεται κατ’ άμφω θεοφόρε, και κηρύττει πάσι, τας σας ευεργεσίας.

Θεοτοκίον.

Σαρκί τεκούσα, τον Υπερούσιον Λόγον, αλογίας με παθών αλογωτάτων, λύτρωσαι Παρθένε, και σώσόν με εις τέλος.

Ωδή θ’. Κυρίως Θεοτόκον.

Ιάσεις αναβλύζει, η σεπτή σορός σου, και θεραπεύει δεινά αρρωστήματα, ως ημάς ρύσαι της ρύμης Δαβίδ μακάριε.

Μονήν σου την αγίαν, σκέπε θεοφόρε, και τη Ευβοία απάση πρυτάνευε, της πατρικής ευλογίας σου τα δωρήματα.

Οδεύειν ημάς Πάτερ, καθ’ εκάστην ώραν, της σωτηρίας την τρίβον ενίσχυσον, ως αν Δαβίδ της αλήκτου ζωής μετάσχωμεν.

Θεοτοκίον.

Υπέρφωτε λυχνία, της αΰλου δόξης, δεδοξασμένη Παρθένε Μητρόθεε, της ουρανίου με δόξης μέτοχον ποίησον.

Το Άξιον εστί και τα Μεγαλυνάρια.

Τον ανατεθέντα από παιδός, Χριστώ τω Σωτήρι, και εν βίω αγγελικώ, λάμψαντα εν κόσμω, εν τοις υστέροις χρόνοις, Δαβίδ τον θεοφόρον, ύμνοις τιμήσωμεν.

Χαίροις των Οσίων ο μιμητής, και χάριτος τούτων, και της δόξης συγκοινωνός, Δαβίδ θεοφόρε, θεράπον του Κυρίου, και της διπλής αγάπης, ένθεον όργανον.

Λοκρίς η πατρίς σου πνευματικώς, χαίρει και καυχάται, τη ση δόξη τη θαυμαστή, εξαιρέτως Πάτερ, εν σοι αγαλλιάται, η Εύβοια πλουτούσα, την θείαν Κάραν σου.

Πνεύματος δοχείον περιφανές, ώφθης θεοφόρε, δια βίου ασκητικού˙ όθεν εδοξάσθης, θαυμάτων ενεργεία, και άπασι παρέχεις, χάριν σωτήριον.
Χαίροις της Μονής σου θερμός φρουρός, και Λίμνης προστάτης, της τιμώσης σε ευλαβώς˙ χαίροις των εν νόσοις, και θλίψεσι και πόνοις, ο μέγας αντιλήπτωρ, Δαβίδ Πατήρ ημών.

Δίδου ουρανόθεν ως συμπαθής, Δαβίδ θεοφόρε, αιτημάτων την παροχήν, τοις θερμώς αιτούσι, την χάριν σου παμμάκαρ, και αίτει των πταισμάτων, ημίν την άφεσιν.

Πάσαι των Αγγέλων…

Το τρισάγιον, τα συνήθη τροπάρια, εκτενής και απόλυσις, μεθ’ ήν ψάλλομεν το εξής:

Ήχος β’. Ότε εκ του ξύλου.
Πάντας τους προσπίπτοντας θερμώς, ταις σαις αντιλήψει Πάτερ, και προσκυνούντας πιστώς, την αγίαν Κάραν σου, και θαυματόβρυτον, ανωτέρους διάσωζε, εκ πάσης ανάγκης, ίασιν και λύτρωσιν, πάσιν αιτούμενος˙ συ γαρ βοηθός ημίν ώφθης, Όσιε Δαβίδ και προστάτης, και προς τον Χριστόν μεσίτης έτοιμος. 

Δέσποινα πρόσδεξαι… 

Την πάσαν ελπίδα μου…

Δίστιχον. 

Δέησιν δέχου Δαβίδ θαυματοφόρε

Ήν σοι Γεράσιμος θερμώς αναφέρει.

ΑΠΟΛΥΤΙΚΙΟΝ  

Μέγαν εύρατο Εύβοια κλέος, τον πανένδοξον Δαβίδ τον θείον, ως ιεράς αρετής καταγώγιον, και του Χριστού οπαδόν αληθέστατον και των Οσίων απάντων εφάμιλλον˙ διο Πάτερ Όσιε Χριστόν τον Θεόν ικέτευε, δωρήσασθαι ημίν το μέγα έλεος.

 Η/Υ επιμμέλεια Σοφίας Μερκούρη. 

